
 

 

                                19. februar 2016 

 

Inatsisartut Suleriaasianni § 37 naapertorlugu matumuuna Naalakkesisunut apeqqutit makku 

saqqummiuppakka: 

  

Apeqqutti: 

1. kinguaassiuutitigut meeqqanik atornerluisimasunut pinerluttulerinermi inatsimmi 

pineqaatissiinissamut sinaakkutit qanoq ippat? 

2. Meeqqamik kinguaassiutitigut atornerluisimasutut eqqartuussinermi pisuutitsilluni 

inerniliinermi agguaqatigiisillugu pineqaatissiineq anstaltimut inissinermi qanoq 

sivisutigisarpa, imaluunniit allatut kinguneqartitsinerit suuppat, pineqaatissiinerni 

100-ni kingullerni imaluunniit ukiuni kingullerni pingasuni, imaluunniit uuttuummik 

allamik tulluunnerusoqarpat, agguaqatigiisillugu pineqaatisissiinerit suuneranik 

ersersitsisinnaasoq atorlugu? 

3. Kinguaassiutitigut meeqqanik atornerluisimasutut pineqaatissinneqartut, 

kriminalforsorgi eqqartuussiviilluunniit, periuseq suna atorlugu inuiaqaitigiinnut 

akulerutsitseqqinneq sulissutigisarpaat, imaluunniit qanoq allatut 

ikiorniarneqartarpat? 

4. Meeqqanut kanngutsaatsuliorsimanerminnik pineqaatissinneqarsimasut 

pineqaatissinneqarsimanertik naammasigaanngasssuk qanoq iliorluni meeqqanut 

kanngutsaatsulioqqinnginnissaat qulakkeersimatinneqartarpa? 

5. Eqqartuussiviit imaluunniit kriminalforsorgi isumaqarnerlutik 

pineqaatsissinneqarsimasut kriminalforsorgimit nakkutigineqarnerata nalaa 

sunniuteqartartoq, taamaalilluni kanngutsaatsuliortarnerit ikilisarlutik? 

(Inatsisartunui ilaasortaq Jens-Erik Kirkegaard, Siumut) 

 

Tunngavilersuut: 

Kinguaassiutitigut meeqqanik kanngutsaatsuliortarneq misissuiffigineqarnikuuvoq nalunaarusiallu 

arlallit kalaallit inuiaqatigiit akornanni qanoq annertugisumik atungaanerannik takutitsisut 

saqqummertinneqarnikuullutik,. Ajoraluartumik kisitsisit takutittuarpaat, innarliisarnerit 

ikiliartunngitsut. 

 

Ullumikkut pineqaatisseeriaaserput, siunertaqartoq inuiaqatigiinnut akuleruttitteqqinniarnermik 

ajunngittortaqaralualuni, taamaattoq allatut isigisariaqarput meeqqanik kinguaassiutitigut 

atornerluinermik pinerlunnerit. Pineqaatissiisarnerit sakkukippallaarpaat? Isumaqarpunga meeqqat 

illersorniarlugit qaammarsaaneq, pinaversaartitsineq malunnaatilimmillu sakkortunerusumik 

pineqaatissiisarneq pisariaqalersimasoq. 

 

Kissaatigaara apeqqutikka ullut suliffiusut 10 iluanni akineqassasut. 

 


